
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի 
N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հիմք ընդունելով «Հայաստանի Հանրապետության կրթության, գիտության, մշակույթի և սպորտի նախարարի 2023 թվականի մայիսի 12-ի N 52-Ն հրամանում փոփոխություններ և լրացում կատարելու մասին» ՀՀ ԿԳՄՍ նախարարի 2024 թվականի ապրիլի 17-ի N 23-Ն հրամանը, որի նպատակն է ավելի շատ դպրոցահասակ երեխաներ մարզառազմական պետական ուսումնական հաստատություններ ներգրավելն ու աշակերտներին խրախուսելը, անհրաժեշտություն է առաջացել «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի  Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ` մարզառազմական պետական ուսումնական հաստատությունների սովորողներին կրթաթոշակ տրամադրելու նպատակով:

Ընթացիկ իրավիճակը և խնդիրները.
«1146. Հանրակրթության ծրագիր» բյուջետային ծրագրի «12009. Հանրակրթական դպրոցների աշակերտներին անվանական կրթաթոշակի տրամադրում» միջոցառման շրջանակներում օլիմպիադաների մասնակից և հաղթող հանրակրթական դպրոցների աշակերտներին տրամադրվում է անվանական կրթաթոշակ, ինչը խրախուսում է աշակերտների ունակությունների համակողմանի և ներդաշնակ զարգացմանը, այդ է փաստում տարեց-տարի օլիմպիադաներին մասնակցող և հաղթող աշակերտների թվի աճը: 

Մարզառազմական պետական ուսումնական հաստատությունների սովորողներին նույնպես խրախուսելու և ոլորտի գրավչությունը մեծացնելու համար, որի նպատակն է զինվորական պատրաստության ուղղությամբ գիտելիքների և հմտությունների զարգացումն ու անձի մասնագիտության գիտակցված ընտրությանը, ՀՀ ԿԳՄՍ նախարարի 2023 թվականի մայիսի 12-ի N 52-Ն հրամանի փոփոխությամբ սահմանվել է մարզառազմական պետական ուսումնական հաստատությունների սովորողներին անվանական կրթաթոշակի տրամադրման կարգը:

Կարգավորման նպատակը և բնույթը.
«Հայաստանի Հանրապետության կրթության, գիտության, մշակույթի և սպորտի նախարարի 2023 թվականի մայիսի 12-ի N 52-Ն հրամանում փոփոխություններ և լրացում կատարելու մասին» ՀՀ ԿԳՄՍ նախարարի 2024 թվականի ապրիլի 17-ի N 23-Ն հրամանն ուժի մեջ է մտնում 2024 թվականի սեպտեմբերի 1-ից։ Հայաստանի Հանրապետությունում գործող մարզառազմական պետական ուսումնական թվով 3 հաստատությունների 533 սովորողներին (հաշվի է առնվել փաստացի սովորողների և ընդունելությամբ կանխատեսվող սովորողների թիվը), որից 96-ը «Արամ Մանուկյանի անվան ռազմամարզական մասնագիտացված վարժարան» ՊՈԱԿ-ում, 187-ը «Արմավիրի Տիգրան Մեծի անվան ռազմամարզական հատուկ վարժարան» ՊՈԱԿ-ում, 250-ը «Մոնթե Մելքոնյանի անվան ռազմամարզական վարժարան» հիմնադրամում, 2024 թվականի սեպտեմբեր-դեկտեմբեր ամիսների համար անվանական կրթաթոշակ տրամադրելու նպատակով կպահանջվի 30680,0 հազար դրամ (հաշվարկ-կանխատեսումը կցվում է): 
[bookmark: _GoBack]Նախագծով նախատեսվում է «Հայաստանի Հանրապետության 2024 թվականի պետական բյուջեի մասին» ՀՀ օրենքում կատարել վերաբաշխում և հաշվի առնելով, որ Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման «1148. Արտադպրոցական դաստիարակության ծրագիր» բյուջետային ծրագրի «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառման (այսուհետև՝ Միջոցառում) շրջանակներում արդյունքային ցուցանիշներով պայմանավորված Միջոցառման կատարող կազմակերպության հետ պակաս գումարով է կնքվել 2024 թվականի դրամաշնորհի տրամադրման պայմանագիրը, Միջոցառմանը հատկացված գումարից 30680,0 հազար դրամը հատկացնել «1146. Հանրակրթության ծրագիր» բյուջետային ծրագրի «12009. Հանրակրթական դպրոցների աշակերտներին անվանական կրթաթոշակի տրամադրում» միջոցառմանը, որից՝ 15420,0 հազար դրամը՝  ՀՀ  պաշտպանության  նախարարությանը, 15260,0 հազար դրամը՝ ՀՀ կրթության, գիտության, մշակույթի և սպորտի նախարարությանը:

Նախագծի մշակման գործընթացում ներգրավված ինստիտուտները և անձինք․
ՀՀ կրթության, գիտության, մշակույթի և սպորտի նախարարության մասնագետները:

Իրավական ակտի կիրարկման դեպքում ակնկալվող արդյունքը.
Մարզառազմական պետական ուսումնական հաստատությունների սովորողների խրախուսումը կնպաստնի ոլորտի գրավչության մեծացմանը, սովորողների առաջադիմության բարձրացմանը, զինվորական պատրաստության ուղղությամբ գիտելիքների և հմտությունների զարգացմանը, կնպաստի անձի մասնագիտության գիտակցված ընտրությանը և կտրվի կրթաթոշակ։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելվածի 81–րդ կետի 8)–ի զ․ ենթակետի պահանջից, այն է՝ 2020 թվականի Արցախյան պատերազմից և արտակարգ իրավիճակներից քաղված դասերով պայմանավորված նախատեսվում է ավելացնել ռազմամարզական վարժարանների և քոլեջների թիվը, իրականացնել ռազմական կրթության գրավչության բարձրացմանը միտված ծրագրերը, ավելացնել դրանցում սովորողների տեղերի քանակը։ 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Նախագծի ընդունումը Հայաստանի Հանրապետության պետական բյուջեի ծախսերում ավելացում և այլ իրավական ակտերում փոփոխություն կատարելու անհրաժեշտություն չի առաջացնում:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկա

